
	ခမီရိုးရာယာဟင်းစားပွဲနှင့်ခမီရိုးရာဟင်းခွက်ဖလှယ်သည့်ဓလေ့

	ဒေါက်
	တာသန်းထွန်း၏ “ခေတ်ဟောင်းမြန်မာရာဇဝင်” စာအုပ်တွင် တိဘက်-မြန်မာ မျိုးကွဲသည်   အစုသုံးစု   ကွဲ၍    တိဗက်၊    အာသမ်နှင့်မြန်မာနိုင်ငံများသို့   ဝင်ရောက်လာခဲ့
	စာမျက်နှာ ၂
	သုတေသနဆောင်းပါးများ ဖော်ပြခြင်း


	BSPP (မြန်မာ့ဆိုရှယ် လစ်လမ်းစဉ် ပါတီ) ခေတ်တွင် ချင်းပြည်နယ်နယ်မြေအတွင်းသို့ ထည့်သွင်းသတ်မှတ်ခဲ့သည်။ ထို့ကြောင့် ခမီတိုင်းရင်းသား လူမျိုးတို့ကို ရခိုင်မျိုးနွယ်စု နှင့် ချင်းမျိုးနွယ်စုတွင် တိုင်းရင်းသားလူမျိုး အဖြစ်ထည့်သွင်းထားသည်။ ထို့အပြင် ခမီတိုင်းရင်းသားလူမျိုးတို့သည် ရခိုင်ပြည်နယ်တွင် ဒုတိယ လူဦးရေ အများဆုံးဖြစ်သည်။
	မြေပုံ (၁) ရခိုင်တိုင်းနှင့် ၎င်း၏ ခရိုင်လေးခု
	“ခမီ”(Khamee) ဟူသော စကားလုံးသည် “ခွတ်မု” (Khut-Mu) ဟူသော မူလအမည်မှ တဖြည်းဖြည်း ဆင်းသက်လာပြီး နောက်ပိုင်းတွင် “ခွတ်မီ” (Khut-Mee) ဟု ပြောင်းလဲကာ နောက်ဆုံးတွင် “ခမီ” (Khamee) ဟု ပြောင်းလဲခေါ်ဆိုခဲ့ကြပါသည်။ “ခွတ်မု” ဆိုသည်မှာ “ကမ္ဘာဦးနေလမထွက်ပေါ်မီ အမှောင်ဂူကမ္ဘာလောက” ဟု အဓိပ္ပာယ်ရပြီး “ခွတ်မီ” ဆိုသည်မှာ “ကမ္ဘာဦးကာလနေလမထွက်ပေါ်မီ အမှောင်ဂူကမ္ဘာလောကလူသား” ဟု အဓိပ္ပာယ်ရပါသည်။ ခမီလူမျိုးတို့၏ ခမီရိုးရာတေးအလင်္ကာများတွင် ''ခွတ်/ဝင်'' သည် ဂူ/ရွာ အတွင်းဟု အဓိပ္ပာယ်ရပြီး ''မီ''သည် ခမီအလင်္ကာဘာသာစကား “လမီ” ဟူသော စကားဖြစ်၍ “လူသား”(Human) ဟု အဓိပ္ပာယ်ရသည်။ ထို့အပြင် “ခမီ” ဆိုသောစကားလုံးသည် မြောက်ပိုင်းချင်းစကားလုံး "မီ" နှင့် သဘော သဘာဝချင်း ဆင်တူပြီး "လူ" ဟု အဓိပ္ပာယ်ရသည်။  ထို့ကြောင့်  “ခမီ”  ဟူသော  အမည်သည် “ကမ္ဘာဦးလူသား”(သို့) “ဂူနေလူသား” ဟု အဓိပ္ပာယ်ရသည်။
	စာမျက်နှာ ၃

	သုတေသနဆောင်းပါးများ ဖော်ပြခြင်း


	ပုံ (၂) ခမီတိုင်းရင်းသား
	စာမျက်နှာ ၄
	သုတေသနဆောင်းပါးများ ဖော်ပြခြင်း

	ခမီတိုင်းရင်းသားတို့သည် ဗုဒ္ဓဘာသာကို မကိုးကွယ်မီက နေ၊ လ၊ ကနီးခွတ်မာ့ (ကမ္ဘာမြေ၏ စောင့်ရှောက်သူ)၊ နတ်တို့ကို ကိုးကွယ်ခဲ့ကြသည်။ ဓညဝတီရခိုင်ပြည်သို့ ဗုဒ္ဓသာသနာတော် ရောက်ရှိချိန်မှစ၍ ဗုဒ္ဓဘာသာဝင် များဖြစ်လာသောအခါ ရှေးကကိုးကွယ်ခဲ့သော နေ၊ လ၊ ကနီးခွတ်မာ့နှင့် နတ်များသည် ရိုးရာကိုးကွယ်မှု အဖြစ်ကျန်ရှိနေခဲ့သည်။ ထိုသို့ မိရိုးဖလာကိုးကွယ်ခဲ့သော ရိုးရာနတ်များမှာ တောင်ယာစောင့်နတ်၊ ချောင်းစောင့်နတ်၊ ရွာစောင့်နတ်၊ အိမ်စောင့်နတ် စသည်တို့ဖြစ်သည်။ စီးပွားရေး၊ လူမှုရေး၊ ကျန်းမာရေး၊ သာရေးနာရေးကိစ္စများတွင်ရိုးရာနတ်များနှင့်ဆက်နွယ်နေသည်ကိုတွေ့ရသည်။ ယနေ့ခေတ်တွင် ရိုးရာပွဲများ ကျင်းပသောအခါ ဘုန်းတော်ကြီးကျောင်းတွင် ကုသိုလ်ပြုမှု၊ ဘုရားရှိခိုးဆုတောင်းမှုနှင့် ရိုးရာနတ်ပူဇော်မှု တို့ဖြင့် ပေါင်းစပ်ကျင်းပကြသည်။
	တောင်ယာမှဟင်းသီး ဟင်းရွက်များကို စတင်၍ ဆွတ်ခူးချက်ပြုတ် စားသောက်သည့် သြဂုတ်လတွင် အိမ်တိုင်းက မိမိတို့တတ်နိုင်သည့်အပေါ် မူတည်ကာ ကြက်၊ ဝက်၊ ဆိတ် တစ်ကောင်ကောင်ကို အိမ်တွင်သတ် ပြီး ချက်ပြုတ်ကြသည်။ အသည်း၊ ခေါင်ရည်၊ ထမင်းပွဲတို့ကို တောင်ယာသို့ ယူသွားကြပြီး အိမ်သားတိုင်းက အသည်းကို ကိုက်ဖဲ့လျက် ခေါင်ရည်ငုံကာ မျိုးစေ့ကျင်းကြီးတွင် စိုက်ထူထားသော “ပန်းဖွာတိုင်" ကို ပါးစပ်တွင် ငုံထားသည့်ခေါင်ရည်နှင့်အသည်းစတို့ဖြင့် ထွေးပက်ကြသည်။ ဟင်းသီးဟင်းရွက်များကိုဆွတ်ခူးရာတွင် ကြက် အသည်းနှင့် ချင်းစိမ်းကို ယာခင်းရှင်က “ဖျိုး”ဟု အသံထွက်၍ ငုံထားသော ချင်းတက်ကိုထွေးပြီး သီးနှံဖြစ် ထွန်းပါစေဟု ဆုတောင်းရသည်။ “ဖျိုး” ဟူသည် ခမီဘာသာစကားဖြင့် “မင်္ဂလာအပေါင်းနှင့် ပြည့်စုံပါစေ" ဟု အဓိပ္ပာယ်ရသည်။ “ပန်းဖွာတိုင်" အနီးတွင် တောင်ယာတဲငယ်ကို ထိုးကြပြီး ထမင်းဟင်းလျာ ခေါင်ရည်တို့ဖြင့် တဲအတွင်း၌ နတ်ပူဇော်ပသကြသည်။ နတ်ပူဇော်ပြီးနောက် အိမ်သားများသည် ခေါင်ရည်၊ အသားစသည်တို့ကို သီးရွက်သီးနှံများအပေါ် ငုံထွေးကြပြီးနောက် ခူးဆွတ်ကြသည်။
	ခူးဆွတ်ပြီးသောအခါ ဟင်းသီးဟင်းရွက် တောင်းများကိုရွက်လျက်အိမ်သို့ပြန်ကြသည်။ အိမ်သို့မရောက်မီ ချောင်းထဲတွင် ရေမိုးချိုးကိုယ်လက်သန့်စင်ကြသည်။ အိမ်သို့ရောက်လျှင် ဝတ်ကောင်းစားလှ ဝတ်ဆင်ကြပြီး ဟင်းသီးဟင်းရွက်များချက်ပြုတ်ကြသည်။ ထို့နောက် အိမ်တွင်နတ်ကို ပူဇော်ပသကြသည်။ ထိုသို့သော နတ်တင်မှုမျိုးမပြုလုပ်ရသေးမီ မည်သူမျှ တောင်ယာထွက်သီးနှံကို ခူးဆွတ်စားသောက်ခြင်း မပြုလုပ်ရပါ။ ရွာထဲရှိအိမ်အားလုံးသည် တစ်ရက်တည်း၊ တစ်ပြိုင်နက်တည်း တောင်ယာခင်းများမှသီးနှံများ ခူးဆွတ်ခြင်း၊ တစ်အိမ်နှင့်တစ်အိမ် အပြန်အလှန်ကျွေးမွေး စားသောက်ခြင်းများပြုလုပ်ကြသည်။
	တဖန် ယာအခင်းဝင်နေစဉ် တစ်အိမ်မှတစ်အိမ်သို့ သွားရောက်လည်ပတ်ပြီး ခမီရိုးရာဓလေ့ထုံးစံအရ သမက်မျိုးက ယောက္ခမမျိုး(ဝရီး)တို့ထံသို့ ကြက်အကောင်ပို့ပေးရသည်။ ယောက္ခမကလည်း သမက်မျိုးကို   ဝက်သား၊   ဘဲအကောင်၊   ဘဲဥတို့ကို    စီစဉ်ပြီးပြန်လည်ပေးရသည်။    တစ်ချို့က
	စာမျက်နှာ ၅
	သုတေသနဆောင်းပါးများ ဖော်ပြခြင်း

	ခေါင်ရည်နှင့်အရက်လည်းပါသည်။ ဟင်းခွက်ပေးရာတွင် ၁၊ ၃၊၅၊၇၊၉၊၁၁ “မ”ကိန်း ပေးရသည်။တစ်ချို့က ဟင်းခွက်ပေးရာတွင် ချက်ပြီးသော အသားငါးများကို ဟင်းခွက် သို့ ပန်ကန် ကိုထည့်၍ ဆွေးမျိုးများထံပေးကြသည်။ ဆွေးမျိုးများက ပန်ကန် သို့ ဟင်းခွက်ကို မဆေးဘဲပြန်ပေးရသည်။ ခမီတို့၏ရိုးရာဓလေ့မှာ ဟင်းခွက် သို့ ပန်ကန်ကိုဆေးပြီးပေးပါက မိမိအမျိုးနွယ်မဟုတ်၊ ဆွေမျိုးမတော်စပ်ဟု ယုံကြည်ထားကြသောကြောင့်ဖြစ်သည်။ ဤစနစ်ကို ယနေ့တိုင် ကျင့်သုံးလျှက်ရှိသည်။ ယနေ့ခေတ်တွင် ခမီတစ်မျိုးသားလုံးက ခမီရိုးရာယာဟင်းစားပွဲကို ဝါခေါင်လပြည့် ကျော် (၄) ရက်နေ့ အဖြစ် သတ်မှတ်ကြသည်။ ခမီရိုးရာခေါင်ရည်(ယု)သည် ခမီလူမျိုးတို့၏ဓလေ့ရိုးရာ ပွဲတော်အခမ်းအနားများ၊ ပျော်ပွဲ ရွှင်ပွဲများမှာ မရှိမဖြစ်မပါမဖြစ်သော ရိုးရာအဖျော်ယမကာတစ်ခုဖြစ်သည်။
	ရခိုင်ရာဇဝင်တွင် ရခိုင်အစ “မာရာယု”က ဟုဆိုသည်။ “မာရာယု”ကို မွေးစားခဲ့သောသူမှာ မီးချောင်းထဲရှိ ခမီလူမျိုး သင်းကြီးအောင်လာဖြစ်သည်။ ထို့ကြောင့် “မာရာယု” ကို အမည်ပေးရာတွင် ခမီဘာသာစကား ဖြင့် “မာရာ” ဟူသည် “သဲသောင်ပြောင်” ဟု အဓိပ္ပါယ်ရပြီး “ယု” ဟူသည် “ခေါင်ရည်အိုး” ဟု အဓိပ္ပယ်ရသည်။ ထို့ကြောင့် သဲသောင်ပြောင်တွင် ရရှိသောကြောင့် အထိမ်းအမှတ်အဖြစ် ခေါင်ရည်အိုးဖွင့်ပြီး ပွဲများပြုလုပ်ခဲ့ သည်ကို စွဲ၍ မာရာယုဟု ခေါ်ခဲ့ကြောင့် ခမီဘိုးဘွားစဉ်ဆက်တို့ကဆိုကြသည်။

